
Annotatsiya 
Tibbiyot elektronikasi darsini tashkillash va uni olib borishda o‘qituvchi, o‘qitish usulining turli shakllaridan 

(ma’ruza, og‘zaki bayon qilish, masalalar yechish, amaliy ish, ko‘rgazmalilik va boshqa shakllardan) foydalanishi mumkin. 
Shuningdek, darslarni o‘tishda dars berishning turli noan’anaviy usullaridan bayon, savol-javob, boshqotirmalar, bahs-
munozara, elektron qo‘llanmalar va multimedialardan foydalanish tavsiya etiladi. O‘qituvchi yuqoridagilarga tayangan 
holda izlanuvchanlik bilan talabalarni fanga bo‘lgan ijodkorlik tuyg‘usini uyg‘ota olishi kerak. O‘qituvchi talabada “Menga 
tibbiyot elektronikasi zarur, uni bilish, kasbiy faoliyatda qo‘llashning uddasidan chiqishim kerak”- degan intilishni uyg‘otshi 
zarur.  Ushbu intilishni uyg‘otish uchun dars davomida pedagogik texnologiyalarni qo‘llash samarali natija beradi. 

Аннотация 
При организации и проведении занятия по медицинской электронике преподаватель может 

использовать различные формы методов обучения (лекция, устное изложение, решение задач, практическая 
работа, демонстрация и другие формы). Также рекомендуется использовать различные нетрадиционные 
методы обучения, такие как повествование, вопросы и ответы, ребусы, дебаты, электронные пособия и 
мультимедиа. Исходя из вышеизложенного, учитель должен уметь пробуждать у учащихся чувство 
творчества по отношению к науке с любознательностью. Преподаватель должен пробудить в студенте 
стремление «медицинская электроника мне нужна, я должен ее знать и уметь использовать в своей 
профессиональной деятельности». Чтобы пробудить это стремление, использование педагогических 
технологий на уроке дает эффективный результат. 

Abstract 
In organizing and conducting a medical electronics lesson, the teacher can use various forms of teaching 

methods (lecture, oral presentation, problem solving, practical work, demonstration and other forms). It is also 
recommended to use various non-traditional teaching methods such as narration, question-and-answer, puzzles, 
debates, electronic manuals and multimedia. Based on the above, the teacher should be able to arouse students' 
creativity towards science with curiosity. The teacher should awaken in the student the aspiration that "I need medical 
electronics, I need to know it and be able to use it in my professional activity." To awaken this desire, the use of 
pedagogical technologies during the lesson gives an effective result. 

 
Kalit so‘zlar: Tibbiyot elektronikasi, innovatsion usullar,  motivatsiya, texnologik o‘qitish. 
Ключевые слова: медитсинская электроника, инноватсионные методы, мотиватсия, 

технологическое обучение. 
Keywords: Medical physics, innovative methods,  motivation, technological teaching. 

 
Kirish. Ta’lim-tarbiyaning sifat va samaradorligini oshirish maqsadida, ta’lim mazmunini 

yangilash, yosh avlodni aqliy intellektual rivojlanishini, ta’limning yangi modelini ilmiy pedagogik 
jihatdan ta’minlangan holda muntazam takomillashtirib borish O‘zbekiston Respublikasi ta’lim 
to‘g‘risidagi qonun hamda kadrlar tayyorlash milliy dasturida yetakchi vazifa qilib ko‘tarilgan [1]. 
Tibbiyot elektronikasi fanida o‘tiladigan mavzularni innovatsion usullar yordamida yoritib berish 
bugungi kun o‘qituvchisi oldida turgan dolzarb masalalardan biri ekanligini asoslash va hamkorlikda 
o‘qitishning mazkur fan uchun naqadar muhimliligini ko‘rsatib berishdan iborat. 

Tibbiyot elektronikasini o‘qitish usullari 
Tibbiyot elektronikasi darslarida turli ko‘rinishdagi o‘qitish metodlari: mavzuni tushuntirish, 

talabalar bilan turli suhbatlar, o‘qituvchi tajribalarni demonstratsiya qilish, mavzuni ishlaydigan va 

statik modullar, rasmlar, plakatlar, diyopazitsiyalar va hokazolar bilan ko‘rsatish, video va 
mul’timediali videolar, masalalar yechish, talabalarning darslarni va labaratoriya tajribalarini 
bajarishda kuzatish, tarqatma va bosma didaktik materiallar bilan ishlash, talabalardan indvidual va 
frontal so‘rash, yozma mustaqil va nazorat ishlar va boshqalardan foydalaniladi. 

Oliy ta’limda talabalarning fan asoslarini mustahkam o‘zlashtirishlarini ta’minlash, ularni 
to‘g‘ri, ilmiy dunyo qarashini tarbiyalash, ijodiy bilish qobilyatlarini o‘stirish, o‘qitishni hayot bilan 
bog‘lanishini taminlash, o‘quvchilarning mehnat, ahloq va estetik tarbiyalashni yaxshilash hal 
etilishi lozim  

1-jadval. 
An’anaviy va texnologik o‘qitishning qiyosiy tahlili. 

Mezonlar An’anaviy o‘qitish Texnologik o‘qitish 

Maqsad 
Bilim berish, ko‘nikma 

shakllantirish 
 

Hamkorlikdagi faoliyat orqali bilim, 
ko‘nikma va malakalarni 

shakllantirish 

O‘rganuvchining 
roli 

Ko‘rsatmalarga bo‘ysunadi; 
Axborotni passiv qabul qiladi; 

axborotni o‘zlashtiradi; o‘rganish 
jarayoni uchun qisman mas’ul 

O‘z g‘oyalarini taklif qiladi; o‘zaro 
bog‘langan; faol ishtirok etadi; 
ta’lim jarayoniga to‘liq mas’ul 

O‘qishga 
qiziqtirish 

(motivatsiya) 

Tashqi jamiyat tomonidan tazyiq 
ko‘rsatiladi (oila, din, urf-odatlar va 

sh.k.); talaba o‘qishning shu zahotlik 
foydasini ko‘rmaydi 

Ichki qiziqtiruvchi omillar. Talaba 
shu zahotli foydani anglaydi 

Mazmun tanlovi 
O‘qituvchi nazorat qiladi. Talaba 
qisman tanlaydi yoki umuman 
bunday huquqi yo‘q 

Ta’lim mazmuni talabalar tanlagan 
muammolarini yechishga 

yo‘naltirilgan 

Jarayon 

-direktiv (ko‘rsatmali) yondashuv 
-talqin qiladi va baholaydi 
-mavzu bo‘yicha ko‘proq va 
yaxshiroq biladi  
-mutaxassislik tilida so‘zlaydi 

- demokratik yondashuv 
-tinglaydi, qo‘llab quvvatlaydi, har 
bir kishining fikri va g‘oyalarini 
qabul qilishga tayyor 
- talabalar tilida so‘zlaydi 

Usullar (metodlar) Talaba dalillar, axborot oladi O‘qitish talabalarning bilim va 
ko‘nikmasiga asoslanadi 

Qaror qabul qilish 

Qarorni o‘qituvchi qabul qiladi 
 

Qaror birgalikdagi faoliyat 
davomida qabul qilinadi hamda 

guruh va o‘qituvchining 
muvaffaqiyatli hamkorligi natijasi 

hisoblanadi 
 
bo‘lgan muhim masalalardan hisoblanadi. Bu masalalarni hal etish darajasi oliy o‘quv yurtlarining 
o‘quv va tarbiya ishlarini tashkil etishiga bog‘liq.[3] Biroq, bu ishlarning natijalari sifatida dars, 
hususan, unda foydalaniladigan o‘qitish metodlari asosiy ro‘lni o‘ynaydi. Yuqoridagi 1-jadvalda 
an’anaviy va texnologik o‘qitishning o‘ziga xos jihatlari tahlil etilgan. 

Har bir talabaga samimiy bo‘lish, o‘z fikrlarini bemalol bayon etish hamda begona nuqtayi 
nazarni egallashni –o‘rganishga birgina ishonch va o‘zaro hurmat muhiti imkon beradi. 

O‘qituvchi (ta’lim beruvchi)ning vazifasi, turli darajalarda muloqat qilish ehtiyojiga ega bo‘lgan 
talabalar ehtiyojlarni qondirish uchun muhit yaratishdan iboratdir. Ba’zi talabalarda bir-biri bilan, 
boshqalarida o‘qituvchi bilan, ayrimlarida esa – o‘quv materiali bilan muloqot qilishga kuchli ehtiyoj 
tug‘iladi. 

Talabalarning har biri hurmat va e’tirofga nisbatan tabiiy ehtiyojga ega. Talabalar bir-birini 
uyaltiradigan, kamsitadigan emas, balki bir-birining gapini tinglaydigan, atrofdagilarning fikrini 
o‘rganadigan va shu bilan boshqalarga hurmatini bildiradigan muhitni yaratishdagi mas’uliyat 
o‘qituvchiga yuklanadi. O‘qituvchi har bir talabaning dars davomida birgalikdagi, ya’ni, jamoaviy 
ishga qo‘shgan hissasini ta’kidlab o‘tishi uchun imkon topishi lozim. 

Insonda yana bir tabiiy ehtiyoj mavjudki, bu - bir nima qilish va yaxshiroq natijalarga 
erishishdir. Bu ehtiyoj asnosida talabalar mashg‘ulotlar jarayonida aniq topshiriqni 
bajarayotganlarida yaxshiroq natijaga erishishni hohlaydilar. Mashg‘ulot jarayonida ular 
bajarayotgan topshiriqning natijasi mukammal bo‘lishiga qanday qilib yordam berishi mumkinligini 
bilmoqchi bo‘ladilar. Bunday ehtiyojlarning o‘sib boruvchi chizig‘i mavjud, ya’ni avval past 
darajadagi keyin esa yuqori darajadagi ehtiyojlar [1]. 

Oliy ta’lim muassasalarida ta’lim sifatini yaxshilash, talabalarning intellektual faolligini oshirish 
bugungi kunda pedagogikaning bosh vazifasi hisoblanadi. Interfaol usullardan foydalanish 
intellektual faollikni oshirishda yaxshi samara beradi. Bu esa ta’lim jarayonida yangiliklarni joriy 
etishni talab etadi.[2] 

2. Hamkorlikda o‘qitish texnologiyasining afzalliklari va istiqbollari. 
Hamkorlikda o‘qitish texnologiyasi guruh muvafaqqiyati har bir talabaning tahsil olishdagi 

muvafaqqiyatiga bog‘liqligini anglagan holda sidqidildan va mustaqil aqliy mehnat qilishga, o‘quv 
topshiriqlarini sifatli va to‘liq bajarishga, o‘quv materialini puxta o‘zlashtirishga, talabalarga hamkor 
bo‘lib, o‘zaro yordamlashishga zamin tayyorlaydi. 

Psixolog A.V. Petrovskiy jamoadagi shaxslararo munosabatlar faoliyatdan kelib chiqishini 
o‘rganib, ta’lim jarayonidagi o‘qituvchining talabalar bilan hamkorligini tashkil qilish faqat ularni 
muloqotga ehtiyojini qondirish vositasi emas, balki o‘quv materialini o‘zlashtirishning ham vositasi 
ekanligini ta’kidlagan edi.[4] 

O‘qituvchi bilan talaba hamkorligini shakllantirish o‘zaro hamkorlikning muhim omili va 
talabalarning o‘zaro munosabati xususiyatini belgilovchi asos bo‘lib hizmat qiladi. Hamkorlikdagi 
o‘quv faoliyati o‘qituvchi va talaba munosabatlarining va birgalikdagi xatti-harakatlarining alohida 
turidirki, u o‘zlashtirish ob’yektini, bilim faoliyatining barcha qismlarini qayta qurishni ta’minlaydi. 

Hamkorlikdagi o‘quv faoliyatining maqsadi o‘zlashtiriladigan faoliyat va birgalikdagi 
harakatlar, munosabat va muloqotning boshqarish mexanizmini yaratishdan iboratdir. 
Hamkorlikdagi faoliyatning mahsuli sifatida, talabalar ilgari surgan yangi g‘oyalar va 
o‘zlashtirilayotgan faoliyatning mohiyatiga bog‘liq maqsadlar va sheriklikdagi shaxs pozitsiyasini 
boshqarish istaklarining yuzaga kelishini aytib o‘tish mumkin. 

Hamkorlikdagi faoliyat usuli bu - o‘qituvchi bilan talabaning birgalikdagi hatti-harakatlarining 
tizimidir. Bunday xatti-harakat o‘qituvchining talabaga ko‘rsatadigan yordamidan boshlanadi; 

Talabalarning faolligi asta-sekin o‘sib borib, butunlay ularning o‘zi boshqaradigan amaliy va 
aqliy harakatiga aylanadi; o‘qituvchi bilan talaba o‘rtasidagi munosabat esa sheriklik pozitsiyasi 
xususiyatiga ega bo‘ladi. 

Hamkorlikda o‘qitish texnologiyasi asosida mashg‘ulot o‘tkazish uchun guruh talabalari 3-6 
kishilik kichik guruhlarga bo‘linadi. Har bir guruhda kuchli, o‘rta va kuchsiz talaba bo‘lishiga e’tibor 
berish kerak. Chunki jamoalarning teng kuchli bo‘lishi va shu bilan birga kuchsiz talabalarni 
o‘zlashtirishi taminlanishi kerak. Talaba auditoriyadagi stol-stullarning qo‘yilishi kichik guruhlar 
ishlashiga yordam beradi. Bunda talabalar doira shaklida o‘tirishadi hamda bir birlarini bevosita 
ko‘rib turadi (1-rasm). Bu holatning afzalligi talabalarga bevosita bir-birlari bilan aloqa qilishga 
imkon beradi va buning natijasida talabalar tezda fikr almashishadi va tez yechim topishadi. Shuni 
ham takidlab o‘tish kerakki, bu holatda munozara vaqtida kuchsiz talabalar asosan o‘rganuvchi 
rolini o‘ynashadi. Ya’ni ular yuqori saviyali talabalarni fikrini eshitib ulardan kerakli bilimlarni olishadi 
va ularga qo‘shilishga harakat qiladi. Buning natijasida esa guruhdagi past saviyali talabalarning 
o‘sishiga erishiladi. 

Mavzuning qaysi qismini o‘qituvchining o‘zi tushuntirishi va talabalar qaysi qismini bajarishi 
o‘tkaziladigan mashg‘ulotga tayyorgarlik davomida rejalashtiriladi. Bunda darsga qo‘yiladigan 
maqsaddan kelib chiqqan holda, har bir talabaga qo‘yiladigan topshiriqlar aniq bo‘lishi lozim. Yani 
savollar talabaning saviyasidan kelib chiqib berilishi kerak. Buni qanday afzalliklari bor shuni ko‘rib 
o‘tamiz. 

Deylik, kuchsizroq talabaga qiyinroq savol berilsa, malumki, u bu savolga javob topa olmaydi 
va buni natijasida o‘ziga bo‘lgan ishonchi so‘nib fanga bo‘lgan qiziqishi ham kamayib ketadi. Agar 
o‘zini saviyasiga mos savol bersak u bunga javob bera oladi va yanayam fanga bo‘lgan mehri ortib 
boradi. Lekin har safar kuchsiz talabaga oddiy savol beraverish kerak emas, chunki u oddiy 
savollarga o‘rganib qolib qiyin savollarga bosh qotirgisi kelmay qoladi. Shuning uchun kuchsiz 
talabalarga goh – gohida qiyinroq savollarni ham berib turish kerak. Bu ularni yuqoriga intilishini 
taminlaydi. Endi kuchli talabalarga kelsak, ularga oson savol berish yaramaydi, chunki ularga bu 
savollar zerikarli tuyiladi va buning natijasida ularda fanga nisbatan zerikish va befarqlik rivojlanadi. 
Shuning uchun ularga qiyinroq savollardan berib borish kerak.  

Agar, topshiriq yangi mavzuga doir savollarga javoblardan iborat bo‘lsa, unda kuchli talabaga 
qiyin savol beriladi. Talaba tomonidan berilgan javobni guruh ishtirokchilaridan biri javobning to‘g‘ri 
yoki noto‘g‘ri ekanligini kitobdan tekshirib aytadi. Keyin talaba esa agar javob to‘g‘ri bo‘lsa bu 
javobni daftarga yozadi. So‘ngra talaba javobni isbotlovchi dalillar va misollar keltirishi kerak. Bu 
jarayonda talabalarning deyarli barchasi jarayon ishtirokchisiga aylanadi. O‘zini javobini bildiradi. 
Agar to‘g‘ri bo‘lsa quvonchi cheksiz ortadi, agar javobi noto‘g‘ri bo‘lsa kitobdan to‘g‘ri javobni o‘qib 
eshittirgan talabadan to‘g‘ri javobni biladi va xatosidan to‘g‘ri xulosa chiqarib bitta ma’lumotga ega 
bo‘ladi. 

 

 
 

1-rasm. Hamkorlikda o‘qitish texnologiyasi asosida mashg‘ulot o‘tkazish auditoriyasi. 
 
Dars jarayonida talabalar joylarini almashtirishlari mumkin bo‘ladi, ya’ni savolga fikr 

bildiruvchi savolni javobini kitobdan talabaga va o‘z navbatida to‘g‘ri javobni kitobdan talaba 
savolga fikr bildiruvchiga aylanishi mumkin. 

Muhokama yakunida kichik guruhdagi talabalar o‘zlariga berilgan savollarning hammasiga 
javob berishlari va ularni butun guruh muhokamasiga, chiqarishlari kerak. 

Xulosa. Zamonaviy ta’lim jarayonida innovatsion texnologiyalar, pedagogik va axborot 
texnologiyalarini o‘quv jarayonida qo‘llashga bo‘lgan qiziqish, e’tibor kundan-kunga kuchayib 
bormoqda. Bunday bo‘lishining sabablaridan biri, shu vaqtgacha an’anaviy ta’limda talabalarni 
faqat tayyor bilimlarni egallashga o‘rgatilgan bo‘lsa, zamonaviy texnologiyalar mustaqil o‘qishga va 
izlanishga ya’ni, ularni egallayotgan bilimlarini o‘zlari qidirib topishga, mustaqil o‘rganib, tahlil 
qilishlariga, hatto xulosalarni ham o‘zlari keltirib chiqarishlariga o‘rgatadi. Shunga ko‘ra ushbu 
maqolamizda ham fizikaga oid mavzularni innovatsion usullarda o‘qitish talabalarni mavzuni ilmiy 

asosda tushunishlariga, mustaqil fikr yuritishlariga xizmat qiladi. O‘qituvchi bu jarayonda shaxsni 
rivojlanishi, shakllanishi, bilim olishi va tarbiyalanishiga sharoit yaratadi va shu bilan bir qatorda 
boshqaruvchilik, yo‘naltiruvchilik funktsiyasini bajaradi.  

O‘qituvchi sifatida men, ko‘pincha dars tashkil qilishning maqbul usullaridan biri guruhlarga 
bo‘lib, dars o‘tish deb hisoblayman. Guruhlarga bo‘lishda albatta har bir guruhga kuchli va kuchsiz 
talabalardan tenglab o‘tkazish maqsadga muvofiq bo‘ladi. Bu hol esa o‘rtacha o‘qiydigan, erkin 
fikrlashni bilmaydigan talabani harakatlantirishga olib keladi. Guruhga ijobiy ta’sir uyg‘otishga 
sabab bo‘ladi. Talabalar qanchalik darsga qiziqishsa ularning bilimlari shunchalik ortadi. 

Bizning vazifamiz esa turli usullardan foydalanib talabalar bilimini oshirish bilan bir qatorda 
mustaqil izlanish va mustaqil fikrlash qobilyatini shakllantirishdan iboratdir. 

